
Nkɔlɔ motoɓa o 
ɓoo pha eyenga ya 
Ilekana, Yesu aesi 
ya koma o Ɓetani, 
waaɓaka Lazalo owa 
kundolaka yo onte ya ɓawe.
Ɓoɓɛlɛ, Maliya amba yakpa 
molangyi ŋwa malasi 
ŋwakyela ɓɛ́ɛ na nalɛ ŋwa 
motiya moikye. Aesi ya maɔlɔlɔ o 
makolo ma Yesu, amba makunyola 
na suwe yɛ, emba ingambi satondaka na solo 
ya mana malasi.



Mɔnɔmɔ onte ya ɓaekosi iko mbuka ɓaɓale, nkombo yɛ 
Yudasi Mokeliyota, aɓaka wamɔ. Amba yakyɛ oka 
ɓanganga ɓaanɛnɛ oɓokye ambya 
Yesu. Waaoka ɓɛ́ɛ ɓoɓo, ɓaɓaka 
na nkyisa. Ɓamolakyelaka 
imophɛ ɓaphalanga. Alukaka 
ndengye ewaa eyamoambya 
yo Yesu. 



Ɓaekosi ɓaamba kyela ɓo wa 
ɓatomaka Yesu, ɓalambi ntoma 
ya esɛlɛkɔ ya Ilekana. Waaɓa ɓɛ́ɛ 
ɓaze, Yesu akpe ipa, aphɛ 
Ŋwaphongo mɛlɛsi, asikyɛsi, 
amba kaɓela ɓaekosi ɓɛ́ɛ amba 
ya wɔ na ɓɛ́ɛ yokye: «Imaa, zaa 
eye eli nzoto ya nga.» 
 



Amba kula ya kpa kɔphɔ ya vinyɔ, 
aphɛ Ŋwaphongo mɛlɛsi aephɛ 
ɓaekosi ɓɛ̀ɛ, amba ya wɔ yokye: 
«Oenywe ɓɛ̀ɛ ɓasɔ. Phɔ eye eli 
malongo ma nga, malongo ma 
sangola ya Ŋwaphongo na ɓato, 
masweye phɔ ya ɓato ɓaikye, 
ɓazwe ɓolimbisi pha masumu.»



Nkolo amba ya wɔ na Simo Petelo yokye: «Simo, Simo, 
Molemba aeyongyi phɔ ya iyenyinga ɓokonyingye ɓɛ́ɛ 
mbuma ya ble. Kasi nga, naɓɔndɛsi phɔ ya wɛ oɓokye 
ianola sa wɛ sango sa unva. Emba iwɛ, waamo ya 
mbutolela wɛ, okuya ɓɛbi na wɛ.» Petelo amba ya wɔ nɛ 
yokye: «Nkolo, nga naanosi inyɔlɔ o bɔlɔkɔ naa iwa na 
wɛ, elele yɔnɔyɔ.» Yesu 
amba ya mobuyisa 
yokye: «Petelo na wɔ 
na wɛ ngakye, nde o 
mokɔlɔ ŋwa lɔlɔ, soo 
sa ɓotɔngɔkye, wa 
munzangana 
mbala iyato, 
oɓokye 
toonzeɓe.» 



Emba Yesu amba ya koma 
na ɓaekosi ɓɛ́ɛ o etiye 
ekyeɓangye ɓɛ́ɛ 
Getesemani. Amba ya wɔ 
na ɓɛ́ɛ yokye: «Ɓɛ̀ɛ zala 
wawa, nga nakyɛ ɓɔndɛlɛ 
Ŋwaphongo.» Amba ya wɔ 
yokye: «Aba, Tata, iwɛ 
okokyi ikyela maphɔɔ masɔ. 
Manya kɔphɔ ya ɓolɔsi eye 
itakye na nga. Kasi sakyela 
iizingyi nga, kyela nde izingyi 
wɛ.»



Yudasi aesi ya kpa ɓatuluku ɓa Ɓaloma na ɓakyɛngyɛsi 
ɓa Tempelo, ɓaatomaka ɓakambi ɓa ɓanganga na 
Ɓafalisayi. Akyɛ na ɓɛ́ɛ o elele mɛ. Ɓaphilaka 
mphata, na ɓayanzi, na ɓakɔlukɔlu. Emba 
mɔnɔmɔ na ɓɛ, aesi ya tena itoo sa 
ɓoloo sa moombo wa nganga 
munɛnɛ wa Ŋwaphongo. Kasi 
Yesu amba ya wɔ yokye: «Lɛ 
kyela ɓaɓona, wakokyi.» 
Amba phila itoo sa moto mɛ, 
amba mobikya.



Ɓaakye Yesu, ɓaesi yakyɛ nɛ ɓamunyɔsɛ o ingambi sa 
nganga munɛnɛ wa Ŋwaphongo. Petelo aɓaka 
kaɓaɓengye na itakye. Ɓalosaka ŋwenya o 
motema ŋwa lophango, 
Petelo akyɛkyɛ nɛ zala 
onte ya ɓato ɓaaɓaka 
ɓaɔtɔ ŋwenya. 



Mɔnɔmɔ na ɓaombo ɓa 
nganga o munɛnɛ, 
owaɓaka ŋwana nyango 
na moto owaɛngyɛkyɛ 
Petelo itoo, amba wɔ nɛ, 
yokye: «Siikaka ewɛnɛ na 
wɛ na nɛɛ o iɓala?» Petelo 
akuli angana. Sa kɔkɔ, soo 
yamba ya tɔngɔ. Emba Petelo 
amba ya tɔkɔlɔ, abuto ilela na 
ngɔngɔ ikye. 



Ɓato ɓasɔ ɓaaɓaka o ikyita ɓaesi ya 
tɛmɛ, ɓamba ya kyɛ na Yesu oka 
Pilata. Pilata amba motuna yokye: 
«Iwɛ mokonzi ŋwa ɓayuda?» Yesu 
amba mobuyisa yokye: «Ewɔ nde 
wɛ.» Pilata amba kula 
ya wɔoɔ na ɓɛ́ɛ na 
ndengye ya iluka ikandola 
Yesu. 
 

Kasi ɓɛ́ɛ ɓamba aŋwana ɓɛkye: 

«Omoɓakye o ekulusu, 
omoɓakye o ekulusu.» 



Ɓoɓɛlɛ, Pilata amba ya ambya 
Yesu oɓokye ɓamoingya o 
ekulusu. Uŋwaŋwa eye, ɓakuli 
yaakya Yesu. Yesu aesi ya 
nyanya ekulusu yo mampenza, 
aikyi mokyisi mamuna, nɔnɔ o 
elele ekye ɓangye ɓɛ: 
«Engyɛngyɛlɛ ya moto», o 
munɔkɔ ŋwa Ɓayuda, ɓɛkye: 
«Gologota.»



Wamɔ, ɓaesi ya ingya Yesu o ekulusu. 
Ɓaingye na ɓato ɓasuu ɓaɓale o 
bikulusu, ona bi ɓoloo, ona bi 
ɓowɛɛ, Yesu waa nte. 



Waakoma bunya i moto, moo moesi ya mana. Enzɔmbi 
yamba ya ziɓa mokyisi mobimba tee nɔnɔ o ngonga ya 
iyato eya nkɔnkɔlɔ. Emba etobu eyanda eyaɓaka o 
Tempelo yakakwaka na miɓale. Yesu 
amba yaaŋwana ŋwangye 
mokusi yokye: «Tata, 
naambye molimo ŋwa nga 
o maɓɔkɔ ma wɛ.» Waaunva 
yo iwɔ ɓaɓona, akati motema.



Zozefu wa Alimataya amba yaa. Aɓaka 
moto wa ngambo onte ya ɓananga 
ɓaanɛnɛ ɓa Ɓayuda, nɛ aɓaka 
kaziya iyaa sa ɓokonzi pha 
Ŋwaphongo. Amba yakyɛ 
na ɓoititalakye ɓosɔ 
oka Pilata ikyɛ onga 
eɓembe ya Yesu.

Zozefu aesi ya 
Omba imputa siilaa,

  aesi ya uya eɓembe ya 
Yesu o ekulusu, aezingyi 
na ena etobu, amba kyɛ 
enyɔsa o ilita saa imaka 
ɓɛ́ɛ o maɓanga. Sima, 

amba uka iɓanga siinɛnɛ
 phɔ ya iziɓa munɔkɔ 

ŋwa mɔɔtɔ.



Sima ya mokɔlɔ mɔnɔmɔ, yaɓaka 
mokɔlɔ ŋwa saɓata, ɓakonzi ɓa 
ɓanganga ɓa Ŋwaphongo 
na Ɓafalisayi ɓamba ya 
kyɛndɛ oka Pilata. Ɓamba 
wɔ nɛ ɓɛkye: 
«Mokonzi, toumunya 
maphɔɔ maawɔkɔ 
nyaɓɔɔlɛ mɔna, 
               wataka 
                  ɓaa 

                     yo na ɓomɔɔ.» 



Awɔkɔ yokye: “Namokundwa 
sima ya nkɔlɔ iyato.” Emba 
ɓamba ya kyɛ ɓalimisa 
iɓanga mɛ na ɓokusi. 
Ɓamba ikaa ɓatuluku 
phɔ ɓasikyɛngyɛlɛ.



Mokɔlɔ ŋwa saɓata molekaa, na 
munkukutu, Maliya owa Magadala 
na ndoo yɛ, nyango wa Zake 
na Zozefu, ɓakulaka kyɛ 
kyeka ilita. Na mbala 
yɔnɔyɔ, manyɛtɛ matati 
inyingana na ɓokusi. 
Mwanze wa Nkolo 
auti o ikolo, 

aesi ya 
manya iɓanga, 

amba zala o ikolo 
sa sango. Ɓatuluku 
ɓawɛnɛkyɛ inganga, 

ɓabuto itɛkyɛnɛlɛ, 
ɓabutwaka ndokolo 

biɓembe.



Mwanze amba ya wɔ na ɓaɓasi 
yokye: «Ɓɛ̀ɛ salota, naeɓe oɓokye 
kolukye Yesu owa ɓomaka ɓɛ́ɛ 
o ekulusu. Wawa tali! Ambo 
kundwa ɓo wawɔkɔ yo. 
Yaka ya kyɛ kyeka 
elele eeɓakyi 
nzoto yɛ.»



Ɓamba mana o ilita izele, ɓaɓaka na inganga 
siikye, kasi mandondo ma ɓɛ́ɛ matondaka 
na nkyisa, ɓamba ya kyɛ na mbangu 
iimola simo mɛ oka ɓaekosi ɓa 
Yesu. Na mbala yɔnɔyɔ Yesu aesi 
ya tɔkɔlɛlɛ ɓasi mɛ, amba ya wɔ 
na ɓɛ́ɛ yokye: «Mbote ya ɓɛ̀ɛ!» 
Ɓɛ́ɛ ɓamba susana phɛnɛphɛ, 

ɓamba kusama, 
ɓamophisi o makolo.



Sima ya isɔ, Yesu akulaka tɔkɔlɛlɛ ɓaekosi iko mbuka 
mɔnɔmɔ, ɓaaɓaka ɓaze. Amba ya ɓaoya yokye: «Ɓɛɛ 

toli na ianola, kombe ikyela na ziko ɓaayakaka ya 
eimola oɓokye ɓanvɛni na miyo oɓokye nali na ɓomɔɔ.»

Waaunva Nkolo Yesu iwɔ na ɓɛ́ɛ ɓoɓo, abuto o ikolo. 
Akyɛ zala o elele ya ngambo o ɓoloo pha Ŋwaphongo.



6054

Phɔ Ŋwaphongo azinga mokyisi 
na ɓoikye, yango mɛna ambya 

Ŋwana wɛ, nde yo mɔnɔmɔ, phɔ 
ya oɓokye moto munsɔ okoanole 
Ŋwana mɛ, yo sa waa, kasi azwe 

ɓomɔɔ pha ɓoɓɛlɛ.



Ɓaloma 3:23 
Phɔ ɓato ɓasɔ ɓakyesi masumu, emba ɓaimasi nkyɛmɔ ya 

Ŋwaphongo.

Ɓaloma 6:23 
Phɔ iphuti sa isumu eli iwa. Kasi ikaɓo si ambya 

Ŋwaphongo pha, eli ɓomɔɔ pha ɓoɓɛlɛ onte ya Yesu Klisto 
Nkolo wa ɓanga.

Ɓaebele 9:27 
Emba ɓowa kyelama wɛ phɔ ya ɓato iwaa nde mbala 

yɔnɔyɔ, o sima mɛ kyembe ya moambo,

     Ɓaefese 2:8,9 
Phɔ na ngɔlu yɛ, ɓɛ́ɛ obikyi na nzela ya ianola. Ka teli lowɔ 
la ɓɛ, mɛna eli nde ikaɓo sa Ŋwaphongo. Sango tesiute na 

bitoma, oɓokye moto amiphambe na sango.



Ɓaloma 10:9,10 
Ɓo kowɔ na munɔkɔ ŋwawɛ oɓokye Yesu ali Nkolo, na ɓo 
koanole o ndondo ya wɛ oɓokye Ŋwaphongo amoakola o 

ɓawe, Ŋwaphongo amoebikya. Ɓo toanosi Yesu phɛlɛ 
tobutwe ɓato ɓa ɓosembo o miyo mɛ. Ɓo towɔ na munɔkɔ 

oɓokye Yesu ali Nkolo, Ŋwaphongo aalobikya.

Yoane 3:16,17 
Phɔ Ŋwaphongo azinga mokyisi na ɓoikye, yango mɛna 
ambya Ŋwana wɛ, nde yo mɔnɔmɔ, phɔ ya oɓokye moto 
munsɔ okoanole Ŋwana mɛ, yo sa waa, kasi azwe ɓomɔɔ 

pha ɓoɓɛlɛ. Phɔ Ŋwaphongo taika toma Ŋwana wɛ o 
mokyisi phɔ ya iya sambisa mokyisi, kasi phɔ ya oɓokye 

mokyisi mobikye phɔ yɛ.



1 Yoane 5:11-13 
Emba kyeka munɔkɔ mɛ: Ŋwaphongo alophɛ ɓomɔɔ pha 
ɓoɓɛlɛ, emba ɓomɔɔ mɛ ɓoli onte ya Ŋwana wɛ. Oli na 

Ŋwana ali na ɓomɔɔ, otoli na Ŋwana wa Ŋwaphongo, tali 
na ɓomɔɔ. Naekomesi maphɔɔ masɔ mamana phɔ oeɓe 

oɓokye oli na ɓomɔɔ pha ɓoɓɛlɛ, ɓɛ̀ɛ ɓali na ianola o 
nkombo ya Ŋwana wa Ŋwaphongo. 

